
　〈乃戮邇賊之良民或萬及千以謬功級括其妻女爲汙孥撫按官率幸功亦苟僥無戮罰甚則縱狼貓残郡邑〉

　〈沿河之居民故邇年兩廣兵興賊未聞兵期田里已騷兵未及賊境良民已茶兵退賞未頒賊已復出焚劫矣〉

　〈魯之功由今乃益著云〉

五月京師風霾各省天鳴地震求直言時有刑部主事鄭

岳以直言下獄户部侍郎許進䟽救得赦

八月　上御平臺召輔臣議政事

戊午〈弘治十一年〉

正月　皇太子出閣講學兵部尙書馬文升上言　皇太

子國之儲貳天下根本宜擇老成純厚之士以資啟沃不

宜雜以浮浪之流恐或損虧盛德　上嘉納之

三月少師大學士徐溥以老疾乞致仕尋卒贈柱國太師

謚文穆國史稱溥立朝最久因事納約隨才器使從容委

曲溫易弘裕屢遇大獄保全善類云

　〈守溪長語記徐文穆在內閣承劉吉恣威福報私怨之後溥一以安靜誠信中外咸寧行政不必出于已惟其〉

　〈是用人不必山于已惟其賢時稱其休休有大臣之度漙常希范淹置義田以贍宗族請命于朝　上優詔褒〉

　〈苓復其徭役以爲世勸其子不肖奪鄉人田以充之溥没未久爭訟者紛然〉

五月陝西提學副使楊一淸爲太常寺少卿提督四夷舘

　〈一淸自弘治四年至十一年大作士類士有傳記誦者有修文詞者有攻舉業者有志道德者雖所學不一皆〉

　〈進而曲成之每試入府三邊學必歲一小試雖僻壤不遺其蒞士愈久愈嚴方試時咸凜凜守法弗敢左右一〉

　〈顧一交言者及課諸所業又刑以發蒙略無姑息又命郡邑製諸禮樂之器俾諸生肄習久之弦歌盈于西土〉

--

　〈又以朱子白鹿洞規及程董學則誨諸可以語上之士又拔諸髦士于書院躬授經傳故遐方之士咸得親矣〉

　〈尤明于知人一邑品第十人爲優或鄉舉四五人率不出七人八人之外凡所取諸冠英之士恆中式四十或〉

　〈五十餘人方進之士或許以將來科第及冠世名世必辛如所言其所進士寵而位理五千餘年用之未盡故〉

　〈當其時雖宗室不能奪生員之梧雖撫按縉神不能擁課試之權爲圖斬提學之最〉

六月京師西直門有熊入城守衛者不知覺兵部尙書馬

文升謂野獸入城非宜奏參守衛者因乞嚴武備以防不

虞兵部郎中何孟春獨謂同列曰熊之爲兆旣當備盜亦

宜愼火同列莫曉未幾城內在處有火災禮部燬旣而禁

中亦火乾淸宮燬或問孟春倣于古出何書孟春曰予不

曉古書曾記宋人記紹興己酉永嘉災前數日有熊自南

液至城下州守高世則謂其倅趙允縚曰熊于字能火郡

中宜愼火燭果然燒官民舍十七八余憶此事而云耳不

意其亦驗也

九月清寧宮災大學士劉健李東陽謝遷各乞罷以應災

變不允遷復舉學士吳寬王鏊自代亦不許○李廣自殺

十二月總制三邊少保都御史王越卒贈太傅謚襄敏越

濬縣人慷慨善用兵凡邊境險易虜情眞僞將士強弱盡

知之尤能識拔名將但多機變結權援奧士論少之

己未〈弘治十二年〉

春復送前忠順王陝巴入哈密從兵部尙書馬文升請也

